ՀԻՄՆԱՎՈՐՈՒՄ

«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2019 ԹՎԱԿԱՆԻ ՊԵՏԱԿԱՆ ԲՅՈՒՋԵԻ ՄԱՍԻՆ»  ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՕՐԵՆՔՈՒՄ ՎԵՐԱԲԱՇԽՈՒՄ ԵՎ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2018 ԹՎԱԿԱՆԻ ԴԵԿՏԵՄԲԵՐԻ 27-Ի N 1515-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ 

1. 	Իրավական ակտի անհրաժեշտությունը
«Հայաստանի Հանրապետության 2019 թվականի պետական բյուջեի մասին» Հայաստանի Հանրապետության օրենքում վերաբաշխում և Հայաստանի Հանրապետության կառավարության 2018 թվականի դեկտեմբերի 27-ի «Հայաստանի Հանրապետության 2019 թվականի պետական բյուջեի կատարումն ապահովող միջոցառումների մասին» N 1515-Ն որոշման մեջ փոփոխություններ և լրացումներ կատարելու մասին»  Հայաստանի Հանրապետության կառավարության որոշման նախագծի ընդունումը պայմանավորված է նրանով, որ «Հայաստանի Հանրապետության 2019 թվականի պետական բյուջեի մասին» Հայաստանի Հանրապետության օրենքով արդարադատության նախարարության «Աջակցություն արդարադատության ոլորտում իրականացվող ծրագրերին» ծրագրի 11001. «Ներկայացուցչականության ապահովում և խրախուսում» միջոցառման գծով պարգևատրման նպատակով նախատեսված գումարը բավարար չէ նախարարության բնականոն գործունեությունն ապահովելու նպատակով բարձր արդյունավետություն ցուցաբերող աշխատակիցներին նախորդ տարիներից ձևավորված պարգևատրումները տարեսկզբից մինչև տարեվերջ վճարելու համար:
«Հայաստանի Հանրապետության 2019 թվականի պետական բյուջեի մասին» Հայաստանի Հանրապետության օրենքով արդարադատության նախարարության արտաբյուջետային միջոցների հաշվին 2019 թվականին աշխատողների պարգևատրման նպատակով  նախատեսվել է 225,263.3 հազ. դրամ, այն դեպքում` երբ 2018 թվականին արտաբյուջետային միջոցներից աշխատողների պարգևատրմանը ուղղվել է 331,062.1 հազ. դրամ, 2017 թվականին` 333,447.8 հազ. դրամ: 
Հանրային իշխանության մյուս մարմիններում նախորդ տարիների համեմատ 2019 թվականին նախատեսվել են լրացուցիչ գումարներ աշխատողների խրախուսման` պարգևատրման նպատակով: Միևնույն ժամանակ, Արդարադատության նախարարությանը պետական բյուջեից պարգևատրման նպատակով գումարներ չեն հատկացվել, նաև նվազեցվել են արտաբյուջետային միջոցների հաշվին պարգևատրմանն ուղղվող գումարները։
Նախարարության արտաբյուջետային միջոցների հաշվին աշխատողների պարգևատրումը կարևորագույն նշանակություն է ունեցել նախարարության աշխատակիցների նյութական մոտիվացման, ինչպես նաև  սոցիալական ապահովության երաշխիքների տրամադրման տեսանկյունից։ Այն նաև իր էական դրական ազդեցությունն է ունենում կոռուպցիոն ռիսկերի վերացմանն ուղղված համալիր միջոցառումների իրականացման շրջանակներում:
«Պետական պաշտոններ և պետական ծառայության պաշտոններ զբաղեցնող անձանց վարձատրության մասին» ՀՀ օրենքի 6-րդ հոդվածի 6-րդ կետի համաձայն պետական պաշտոն և պետական ծառայության պաշտոն զբաղեցնող անձանց պարգևատրումը կարող է իրականացվել Հայաստանի Հանրապետության պետական բյուջեով նախատեսված պարգևատրման ֆոնդից, աշխատավարձի ֆոնդի տնտեսված միջոցներից, տվյալ մարմնի նյութական խրախուսման և զարգացման ֆոնդի միջոցներից աշխատանքների փորձարարական կազմակերպման համար օպտիմալացված միջոցներից, ինչպես նաև օրենքով չարգելված այլ աղբյուրներից: Տվյալ մարմնի նյութական խրախուսման և զարգացման ֆոնդի աշխատանքների փորձարարական կազմակերպման համար օպտիմալացված միջոցներից, ինչպես նաև օրենքով չարգելված այլ աղբյուրներից յուրաքանչյուրից պարգևատրմանն ուղղվող միջոցները չեն կարող գերազանցել տվյալ մարմնի աշխատավարձի տարեկան ֆոնդի 30 տոկոսը: Այսինքն, նախարարությունում պետական պաշտոն զբաղեցնող անձանց պարգևատրումը կարող է իրականացվել թե «Արդարադատության ոլորտում քաղաքականության, խորհրդատվության, մոնիտորինգի, գնման և աջակցության իրականացում» Ծրագրով /պետական բյուջե/ նախատեսված միջոցներից և թե «Աջակցություն արդարադատության ոլորտում իրականացվող ծրագրերին» Ծրագրով /արտաբյուջե/ հատկացվող միջոցների հաշվին, և յուրաքանչյուր աղբյուրից հատկացվող պարգևատրման գումարի չափը չի կարող գերազանցել նախարարության աշխատավարձի տարեկան ֆոնդի 30 տոկոսը: 
Միաժամանակ, «Հայաստանի Հանրապետության 2019 թվականի պետական բյուջեի մասին»  Հայաստանի Հանրապետության օրենքի 9-րդ հոդվածի 17-րդ մասով սահմանվել է, որ թույլատրվում է Օրենքով նախատեսված՝ յուրաքանչյուր պետական մարմնի կողմից իրականացվող ծրագրերի համար նախատեսված բյուջետային միջոցներն արդյունավետ, օգտավետ և (կամ) խնայողաբար կառավարելու արդյունքում առաջացող տնտեսումն ուղղել այդ պետական մարմնի աշխատակիցների պարգևատրմանը՝ ի հավելումն այլ օրենքներով սահմանված պարգևատրման պայմանների, այդ թվում՝ սահմանափակումների:
[bookmark: _GoBack]2019 թվականի համար նախատեսված պարգևատրման գումարը  բավարար չէ նախարարության գործունեությունն ապահովելու նպատակով աշխատակիցներին նախորդ տարիներից ձևավորված պարգևատրումները տարեսկզբից մինչև տարեվերջ վճարելու, նախարարության աշխատակիցների նյութական մոտիվացման, սոցիալական ապահովության երաշխիքների լիարժեք տրամադրման համար: Նախարարության աշխատավարձի ամսական ֆոնդը կազմում է 76817.4 հազ. դրամ: Նախարարությունում, բացի հաստիքային աշխատողներից, անհրաժեշտությունից ելնելով աշխատում են 34 պայմանագրային աշխատողներ, որոնք տարվա ընթացքում նույնպես պարգևատրվում են: 2019 թվականի առաջին կիսամյակում բարձր արդյունավետություն ցուցաբերող աշխատակիցներին որակյալ աշխատանքի  համար հատկացված պարգևատրման գումարը կազմել է 130,000.0 հազ. դրամ:  2019 թվականի համար նախատեսված պարգևատրման գումարի մնացորդը ամբողջ երկրոդ կիսամյակի համար կազմում է 95,263.3  հազ. դրամ:
Նախագծով նախատեսվում է ՀՀ արդարադատության նախարարության 2019 թվականի «Աջակցություն արդարադատության ոլորտում իրականացվող ծրագրերին» ծրագրի 11001. «Ներկայացուցչականության ապահովում և խրախուսում» միջոցառման գծով բյուջետային ծախսերի տնտեսագիտական դասակարգման «համակարգչային ծառայություններ», «մեքենաների և սարքավորումների ընթացիկ նորոգում և պահպանում» հոդվածների գծով և 31001. «Արդարադատության նախարարության տեխնիկական հագեցվածության ապահովում» միջոցառման գծով տնտեսված գումարները` ընդամենը 19,953.7 հազ. դրամ, «Հայաստանի Հանրապետության 2019 թվականի պետական բյուջեի մասին» Հայաստանի Հանրապետության օրենքի 9-րդ հոդվածի 17-րդ մասի համաձայն ուղղել արդարադատության նախարարության աշխատակիցների պարգևատրմանը: Միաժամանակ, աշխատակիցներին նախորդ տարիներից ձևավորված պարգևատրումները տարեսկզբից մինչև տարեվերջ վճարելու նպատակով նախատեսվում է «Աջակցություն արդարադատության ոլորտում իրականացվող ծրագրերին» ծրագրի 11001. «Ներկայացուցչականության ապահովում և խրախուսում» միջոցառման գծով բյուջետային ծախսերի տնտեսագիտական դասակարգման «պահուստային միջոցներ» հոդվածից 75,655.1 հազ.դրամն ևս ուղղել բյուջետային ծախսերի տնտեսագիտական դասակարգման «Պարգևատրումներ, դրամական խրախուսումներ և հատուկ վճարներ» հոդվածին: 

1. Ընթացիկ իրավիճակը և խնդիրները 
	ՀՀ արդարադատության նախարարության արտաբյուջետային հաշվի միջոցները գոյանում են կառավարության 02.06.2011թ. թիվ 860-Ն որոշմամբ սահմանված իրավաբանական անձանց պետական գրանցման, անհատ ձեռնարկատերերի պետական հաշվառման, քաղաքացիական կացության ակտերի գրանցման և ապոստիլ դնելու, շարժական գույքի նկատմամբ ապահովված իրավունքների գրանցման հետ կապված լրացուցիչ վճարովի ծառայությունների վճարներից: Արտաբյուջետային հաշվի միջոցների հիմնական մասն ուղղվում է աշխատակիցների նյութական խրախուսմանը: 
Նախագծով նախատեսվող նախարարության Աջակցություն արդարադատության ոլորտում իրականացվող ծրագրերին» Ծրագրի «Ներկայացուցչականության ապահովում և խրախուսում» միջոցառման բյուջետային ծախսերի տնտեսագիտական դասակարգման «Պարգևատրումներ, դրամական խրախուսումներ և հատուկ վճարներ» հոդվածի գումարի 95,608.8 հազ. դրամով ավելացումը կնպաստի նաև նախարարության աշխատակիցների աշխատանքների արդյունավետության բարձրացմանը, կադրերի հոսունության կրճատմանը:

1. Նախագծի մշակման գործընթացում ներգրավված ինսիտուտները, անձինք
Նախագիծը մշակվել է Հայաստանի Հանրապետության արդարադատության նախարարության կողմից:

1. Ակնկալվող արդյունքը
Նախագծի ընդունմամբ նախատեսվում է ապահովել 2019թվականի երկրորդ կիսամյակում աշխատողների նյութական խրախուսումը: 


ՏԵՂԵԿԱՆՔ
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2019 ԹՎԱԿԱՆԻ ՊԵՏԱԿԱՆ ԲՅՈՒՋԵՈՒՄ ՎԵՐԱԲԱՇԽՈՒՄ ԵՎ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2018 ԹՎԱԿԱՆԻ ԴԵԿՏԵՄԲԵՐԻ 27-Ի N 1515-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ ԿԱՊԱԿՑՈՒԹՅԱՄԲ ԱՅԼ ԻՐԱՎԱԿԱՆ ԱԿՏԵՐՈՒՄ ՓՈՓՈԽՈՒԹՅՈՒՆՆԵՐ ԿԱՄ ԼՐԱՑՈՒՄՆԵՐ ԿԱՏԱՐԵԼՈՒ ԱՆՀՐԱԺԵՇՏՈՒԹՅԱՆ ԿԱՄ ԲԱՑԱԿԱՅՈՒԹՅԱՆ ՄԱՍԻՆ 
 
 	«Հայաստանի Հանրապետության 2019 թվականի պետական բյուջեի մասին» Հայաստանի Հանրապետության օրենքում վերաբաշխում և Հայաստանի Հանրապետության կառավարության 2018 թվականի դեկտեմբերի 27-ի N 1515-Ն որոշման մեջ փոփոխություններ կատարելու մասին» Հայաստանի Հանրապետության կառավարության որոշման նախագծի ընդունումն այլ իրավական ակտերում փոփոխություններ կամ լրացումներ կատարելու ահրաժեշտություն չի առաջացնում: 

ՏԵՂԵԿԱՆՔ
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2019 ԹՎԱԿԱՆԻ ՊԵՏԱԿԱՆ ԲՅՈՒՋԵՈՒՄ ՎԵՐԱԲԱՇԽՈՒՄ ԵՎ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2018 ԹՎԱԿԱՆԻ ԴԵԿՏԵՄԲԵՐԻ 27-Ի N 1515-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ ԿԱՊԱԿՑՈՒԹՅԱՄԲ ՊԵՏԱԿԱՆ ԿԱՄ ՏԵՂԱԿԱՆ ԻՆՔՆԱԿԱՌԱՎԱՐՄԱՆ ՄԱՐՄՆԻ ԲՅՈՒՋԵՈՒՄ ԵԿԱՄՈՒՏՆԵՐԻ ԵՎ ԾԱԽՍԵՐԻ ԱՎԵԼԱՑՄԱՆ ԿԱՄ ՆՎԱԶԵՑՄԱՆ ՄԱՍԻՆ 
«Հայաստանի Հանրապետության 2019 թվականի պետական բյուջեի մասին» Հայաստանի Հանրապետության օրենքում վերաբաշխում և Հայաստանի Հանրապետության կառավարության 2018 թվականի դեկտեմբերի 27-ի « N 1515-Ն որոշման մեջ փոփոխություններ կատարելու մասին» Հայաստանի Հանրապետության կառավարության որոշման նախագծի ընդունման կապակցությամբ պետական բյուջեում կամ տեղական ինքնակառավարման մարմինների բյուջեներում եկամուտների և ծախսերի ավելացում կամ նվազեցում չի նախատեսվում: 

